
kapanabih noka kamakaat

hini ’anoka SinSinraeho’ a ka kinbaezae’an, ma’ ’isa: noka SinSinraeho’ kapanpanabih.

noka lienheguo komSa’, hini "aehae’oemaeh saeboeh hayza t0:0’ ’i’0 SayboSi:o ’aehae’ siyen ban ka SinSinraehoe’,
saeboeh ila ma’iyaeh Sepe:en ray hini ’aehae’oemaeh ma’iyaeh hayza’ o 6% kin haba:en, ’ima rowaSek ray SayboSi:o
’aehae’ 0 roSa’ ka guojia:, ’am hayza haseb siyen kin haba:en ka Sinraehoe’.

kakhayza’an ’oka’ ka kinaat kapakSekla’, noka SinSinraehoe’ ka kapayaka:i’, kapa:tol, tomnon, paskayzaeh ka binke: o
homobaang hini saeboeh *ano pinayaka:i’ ma: tomortoroe’ pakSekla’ ka minahal.

hini ’aehae’ ka Sinraehoe’ *ima rowaSek ray meicotalu tabin *isahini roSa’ kin kaboehoel tinal’oemaeh hayza kin
honaehnge:. siya "anoka wa’is ninonak, pakSela’ koSa’en’ “’ana ’inoka’ ka kina:at hini ka SinSinraehoe’” SikoSa’, ma’
patil’itol ila ka "inonaka SaSinSinraehoe’ pakhingha’ kaSina:eng ki Europe Sinraehoe’.

“isahini, ray "amilika’ ciaco ima ’iba:baw ka ’inak’alipa’an kaehoy ki 1890 ka tinal’oemaeh pinaskayzaeh ka ko:cia
senlin kongien Siro: hi siya, ray ko:hwei tu:sukuan hayza’ ’ina: maSkan ka ’insiya’a ka pinamae’iyaeh, ray *amilika’ ka you
jheng zong jyu ray 1980 ka tinal’oemaeh, hayaza paskayzaeh ka youpiao, ray babaw ma’ ’ansiya’ ka ’inalingo’. haw i West
Africa Liberia ka Mande nasiya ka payaka:i’ koSa’en Vai, lasiya komaat ma’ homaze ila, ma’ hini ray ’asang ’ima ’al’alihan
ka Cree amkay koSa’ ila?

siya hiya’ ’ihan?



1765~1770 tinal’'oemaeh: kas’oehaez Tennesse.

1790 tinal’oemaeh: tani oya’ bowaw ray Georgia, lalohay nom paskayzaeh ka ngiun.
1800 tinal’oemaeh: Sipasay hi "oya’.

1809 tinal’oemaeh: ma’az’azem ila kakiSkaatan.

1812~1814 tinal’oemaeh: rima’ hitay papanae’.

1815 tinal’'oemaeh: hayza’ ila ka minkoringan ki korkoring.

1819 tinal’oemaeh: bowaw ila Alabama.

1821 tinal’oemaeh: sizaeh ila ka kiniSkaat.

1822 tinal’oemaeh: maraS ka korkoring rima’ Arkansas.

1824 tinal’oemaeh: mari’ ka sina’oe’an.

1828 tinal’oemaeh: "aehae’ noka SaSinSinraehoe’ a Sinbon hayza’ ila.

1829 tinal’'oemaeh: bowaw ray Oklahoma.

1830 tinal’oemaeh: Americas paSkiraa’ ka noka Indiana nom bowaw ka kinaat.
1838~1839 tinal’oemaeh: Trail of Tears o lasiya nonak makakSa’i..

1840 tinal’oemaeh: tomilhahal tomin’itol ka *ayporong nasiya.

1842 tinal’oemaeh: rima’ Mexico komiim ka ’ima lasiwazay ka "ah’ahal ki kapayaka:i’ nisiya.

1843 tinal’oemaeh: ’ima mon maykaSpat tinal’oemaeh, masay ray Mexico.

siya hi Sequoyah, Say Indian Cherokee mae’iyaeh, yami takita’ nahan ka hani waehoer.

sequoyah

biyae’ raam ma’yaka:i’
noka SaSinSinraehoe’ kakrowaSekan ray Americas

ray 1770 tinal’oemaeh, haysani’ ray Americas ka Indian Sinraehoe’ minay ’aehae’ kin kabhol tinal’oemaeh ’in’alay
Europe maray wasal potngor ray Americas ka ’ima yabolals ma’iyaeh lasiya bowaw rini "ana hiya’ ’oka’ ka ’ima haSa’.
hiza kinita’ noka Say tong-nan-pu’ ka haseb Sinrahoe’: Chickasaw, Cherokee, Choctaw, Cree ki Seminole, hini ’ima bowaw
rini ima nak’ah’ahal kita’en.

ka Indian Sinraehoe’ lasiya kil ’aroma’ kama kaykayzaehan, hayza’ nasiya *inakhini’an ka kaspengan. ’okay ’a’apol Sa’
hini Say babih ka Indian a ka United kingdom, France, Spain, hinha’ saeboeh hayza ka kano’ ma’ Si’a’apol, kakaykayzaehan
lasiya. ’oemaeh noka samiyen sina’oe’an, ma’iyaeh malahang nanaw. ’ima kayni’ Sipapi’oemaeh ma ma’oe’oe’, So: lasiya
Somina’ ka *oemaeh, nasiya ma’ Si’a’apolon ’oyeh ka *oemaeh.

"isa: hini haseb ka Sinraehoe’ ki Say Europe ’ima bowaw ma’iyaeh honsasaboeh lasiya rowaSek i Americas. lasiya
bowaw ’i: Indian Territory, kitkita’en ila ka Say Europe ma’iyaeh nasiya ka kin’i’iyaeh, katirayhilan, kapa:ngabasan,
kakro:’an, tani noka xienjause pinatawaw nom tatoroe’ ray kakiSkaatan. lasiya malo *inonak a ka:i’, pakhaysiya ka’a’alop
ki kapnazip ka kin’i’iyaeh, lasiya malo’ego’, kila Europe ma’iyaeh makaksi’ael o sasapih ka karangi’an. ma’ So: kayzaeh
ma’ kakaykayzaehan, SaSo’aewhay ila ma’ papanae’ ila. ’isa: nasiya nak’isaza’ ka kin’i’iyaeh.

hini ’isa: ni Sequoyah pin kas’oehaezan ka tinal’oemaeh. lasiya Cherokee ray Mississippi River pino’azis, ’a’apolon
ka Say kapayhahila:an Cherokee ki Say kaheheban Cherokee, lasiya honaehnge: ila ’ima lasiwazay, ’ana ila hingha’
kapayaka:i’, nasiya ka kin’i’iyaeh ma’ ’oka’ ila ’ik hingha’. naka British Sepe:en ila ka ma’iyaeh, Say kapayhahila:an
Cherokee ma’iyaeh ’am hayza ’aehae’ ban o SayboSi: sien kin haba:en.






kas’oehaez ki pin’az’azem minwa:i’ ray kano’

Sequoyah inbasezan, kapay hahila:an Cherokee, ray hasani ray Americas ka Tennessee ’izo’. nisiya raroo’ ’inoka ’ego’ a
rinoo’ Sin George Guess, noka Cherokee raroo’ SinSequoyahen. ni yaba’ raroo’ Sin Danniel en Guess ki Europe ma’iyaeh,
ra:zmez ila ka ramo’, ’oya’ Sin Wutehe’ en Sapang ka Cherokee ma’iyaeh. Sequoyah ’ima haysiya ’ol’olae’an Sikrae:iw ila
ni yaba’, oya’ saeboeh “ima pak’ibabaw hilasiya. nisiya nom matawaw o nom papanae’ Sisapih ka kaSnay’0s’0so’an ka
binke:, o Sitibae:iw naehan ka Say Europe ma’iyaeh. haba:en ma’iyaeh bae:iw kansiya, ’isa: kayzaeh ka tirayhilan.

Sequoyah haysiya ’ol’olae’an, Sa’aewhayen noka Say ’asang, nisiya ’okik hingha’ ka hin’az’azem ki saeboeh. monhal
rima’ ’omalop, Sipanpangih ka ’ae’ay, mariyae’ haysiya’ ila haSa’ kayzaeh, ’isa: siya manraan pa:ih ila, ma’ ’oka’ ila i
pakakSiyae’ kil’aroma’ korkoring. ’isa: So: ray taew’an hi *oya’, siya ma’ ki ’oya’ saeboeh ’ima yatiam; So: *okik ray
taew’an hi ’oya’, siya ma’ ray taew’an ’okay lamlam. siya kaSikar nanaw, ma’ ’isa: *okik ’akoy ka ka:i’, kapa:kano’kano’ Ki
kaSpispis ka hin’az’azem hini okay wawalae’.

Sequoyah ’ima Sam’iaeh tinal’oemaeh ila, ’oya’ nisiya mara$S hilasiya rima’ bowaw Georgia rawSek ri’sa:, siya ziza
mon’al’alay tatoroe’ paskayzaeh ka ngiun. *okik honahnge:, Sipasay ila ni ’oya’, Sequoyah siya raam ka tono’, noka ngiun
paskayzaeh ka Sara’, yobiwa’ ki biniSitan ka’aSkanan ka pongaeh, noka Say Europe ma’iyhae Sarara’en a tomal. kama
bae:iw kan siya ka ngiun pinaskayzaeh mayaka:i’ hi Sequoyah paknak *aroma’ kama paskayzaeh hinha’ kaat ka raroo’
ninonak ray pinaskayzaehan. Sequoyah yakinakaat, siya haSa’ *am nak’ino’ komaat?






siya "aring ’ima ’ol’olae’an tani oya’ malno Cherokee kapayaka:i’, *okik ’ina kiSkaat, ma’ ’oka’ ka ma’iyaeh tomrtoroe
hisiya ka Cherokee kapayaka:i’ ’am nak’ino’ komaat. ana ila siya hayza 4/1 noka Erope ka ramo’, biil ila siya ma’ raam
komaat ray pinaskayzaeh ka raroo’ nisiya, siya Sin Geoge Guess ’inoka ’ego’ raroo’, *oka’ ila siya rengeng ma’az’azem,
nawkomSa’ hayza ’aehae’ hahila: kaaten ka Sequoyah raroo’, ’am koza’ kin kayzaeh?! siya ’ima Siyae’ rima’ mayakaai’
hi kapa’onhalan ninonak ka hin’az’azem, noka hiza kapa’onhalan nakpinoralom myaka:i’ hisiya, salawa’ kin’akoy ka
hin’az’azem niSo’, ’izi ila i ’az’azem. ’am *oka’ nanaw. Indian ma’iyaeh hayno’ raam komaat?

‘oka’ ila, Sewuoyah ’okay ngowip nanaw.

siya "aring "ima ’ol’olae’an “ina komita’ ila ni oya’ Sisasapih ka kakrangi’an ki Say Europe ma’iyaeh, ma’ ina komita’
inok a’asang a ’oemaeh noka Say babih Simarmari’, kakhayza’an ka aroma’ ka lindian koza’ kin wawa’isan yami ma’
homobaz, haysani’ siyobaz ila noka wawatos ki kapawsoeh. Sequoyah ma’az’azem, hini kamabowaw ma’iyaeh hayza
nasiya ka kinwa’isan. hiza raam papayaka:i’ ka (biyae’), ’aehae’ ka ’iniyabiyal zinowas kayzaeh SipaSekla’ ka kinraaman.
siya yakina tatoroe’, ma’ yakina paktatoroe’ oyeh ka hani Say ’asang. siya ma’az’azem, “nakhini yami kayzaeh hingha’ ila
ka Sina:eng ki ’iniyabolalas ma’iyaeh.”

Sequoyah ’i’ini’ ’am nak’ino’ matawaw, bazae’en haw Say nae’miSan papanae’ ila. papi’oemaeh, Cree o UK coalition
’am tato’alae’ ki Cherokee o Americas, hi Sequoyah pa’oSa'‘en hitay ila. ’ima rini hahila:, siya komitkita’ ka tahoki’ noka
“’aehae’ "aehae’ ka biyae’” Somater ka kinaat, ma’ komitkita’ noka kama ma’onhal nasiya ray “’aehae’ aehae’ biyae’”
kiSkaaten, nakhara’ "am mahrahrang, ’isa: pak’es’es ila nahan nisiya ka hin’az’azem. siya ray kara’ ma’ komSa’ hini
papanae’ ’am’amoeh sizaeh, am lobih tomalam kakiniSkaat nisiya. ’isa:, tabin *aehae’ tinal’oemaeh ila, Cherokee Ki
Americas a hitay homobaz ila ka Cree ki United Kingdom a hitay, hini papanae’ ’isa: papayhini sizaeh ila.






paktikot ka kiniSkaat ka hin’az’azem

papanae’ sizaeh, Sequoyah lobih ila Georgia siya ma’ potngor ila kapakaksi’aelan ka tinal’oemaeh. siya ki Sally Waters
makaksi’ael, nasiya korkoring minkoringan Sin Ahiokah en. malhang ka taew’an o "aroma’ hahila: siya ma’ sa’sa’ih ka
hahila: matawaw ka ’insiya pin’az’azem ka howaw.

babaaw, siya bazbazae’ noka Say ’asang Sipayaka:i’ ka Cherokee, ’isa: Sikaat ray towak babaw, ’okik honaehnge:
"akoy ila kinaat ray towak babaw. siya ma’az’azem Sa’ “nakhini ’am ’okaS?” *akoy nahan kakaaten, ray ’ae’ay ka towak
mayha’ha’ ’oka’ ila ka’aSkanan, nakhini "aewhay, siya nonak ma’ "amkay hohoro:i:. siya ’isa: ma’az’azem ila nahan am
nak’ino’.

‘oka’ ila, Say *asang komita’ nisiya Sikakreng am matawaw homSoS, hayza ila kama sawa’ kama hakasS hisiya. saeboeh
“ima papnabih Sa’ siya ’aewhay ila ka tae'oeloeh, *oka’ ma’ noka ’alae’ pat’a’a:ihin ila, komSa’ ’am pa’aewhay ka Say
’asang saeboeh. 'nay’isa: Say Europe ka ma’iyaeh habaan ila bowaw ri’sa:.papanae’ babaaw ’ima homobaz ka Americas
to’ya’ nasiya Say kapayhahila:an Cherokee Swawen ziza ’i: kaheheban ray Arkansas, ray kapayhahila:an SipakrowaSek ka
“inyabolalas ma’iyaeh. Sequoyah babaaw kaySiwa’, kayni’ Sipapi’oemaeh ma’oe’oe, ’isa: nasiya SiSiwa’. lasiya ’ano roSa’
tinal’oemaeh bowaw ila hita ray Alabama. ’ima kayni’ bowaw, haysiya honay Georgia ka ma’iyaeh komSa’ hi Sequoyah
’ima tani lasiya ka Europe. ma’ ’ima siya a kama taniSowaw ka *amilika’, hara ray towak babaw homohoba:en, ’isa: hiza ka
hakaS ka ’inonaka ma’iyaeh. ’ana kano’ ’inoka’an ka howaw ma’ Siyaka:i’ saeboeh.

minkoringan nisya hi Sally kayni’ ila bazae’ ka pinyaka:i’. tikot Sikpotiyen noka kamamanraan, ’ima bi’i: baso’ ila
ka ni Sequoyah kinaat ray towak. komita’ nisya kinhopayan *oka’ ila, siya ’imahoiS ray kara’, ka korkoring hi Ahyokah
nanaw ba:iS ki siya. siya ’ana ’aehae’ ka:i’ oka’, min’itol ririm’anan minaraS ka korkoring papama’ ka hanowan rae:iw ila,
kararaan maray Arkansas kabala’ langi:, ’am rima’ Arkansas, ki Say kaheheban ka Cherokee ’am ma’onhal ila ki lasiya.

ni Sequoyah ray tono’ ’izo’ hayza’ ila ka pin’az’azem kapatawawen.

kayni’ ila tani kakhayza’an ka pinatawaw, Sequoyah nisiya ka *aehae’ Cherokee kapayaka:i’ pak’aeh’ae’ aehae’en
ka injie, soe’soehae’en pakhayza’an ka kinaat. ’aroma’ ka kinaat Sinbaeh ray ’ego’, ’aroma’ nisiya nonak pinaskayzaeh.
saeboeh hayza o monmaykaSpat 0SayboSi: kinaat nisiya ka Cherokee kapayaka:i’. ray raan siya tomortoroe’ hi Ahyokah
kaat ka hini kinaat. kin’amoeh, ni Ahyokah kaaten ila, ma’ raam ila ma’yaka:i’ ni yaba’ binoway kapayaka:i’ noka
Cherokee. yaba’ ki korkoring lasiya roSa’ ka towak pakraamen ila mayaka:i’. hini kayzaeh ila!

Sequoyah ki Ahyokah ’ima Siyae’ lasiya lososoi ila Arkansas, komSa’ Say kaheheban Cherokee lasiya kayzaeh ay
Somiwa’ nisiya ka hini kinaat.

‘okay koSa’, lasiya bazae’ ila, ma’ *okay paka:i’ hisiya, komSa’ siya ’ima tiSkonga’nga’. nasiya ka yaba’ ki korkoring
"araSen ray to’ya’ kala George Lowery, to’ya’ ’isa: tomrong ka tatini’ ki "al’alak nom Sekla’ noka hini roSa’ kano’
Sipayaka:i’. So: komSa’ hi Sequoyah nisiya kinaat nom pat’a’a:ih, ’isa: siya ka toboken.

Sequoyah ’am pakita’ Sa’ nisiya hini "oki kakabaeh, siya monpoSal ’am tomalam. monhal, nisiya Ahyokah koSa’en
ray latar, ’isa: papayaka:i’ ila ka weiyuan ka Cherokee, nisiya Sikaat ray towak babaw, ’isa: pakaS’abo’ ila ka korkoring
. kaS’abo’ hi Ahyokah, komita’ ni yaba’ ka kinaat, hilhil'awan nisiya Sipaka:i’ ila. la weiyuan kakita’kita’, nakhara’
’omosSiroy, o tikot nahan mayka:i’ ka kano’, tikot ka hini roSa’ ka pit’a’a:ih. ’isa:, Sequoyah mayaka:i’ ka weiyuan koSa’en
pawhiil piza’ ka ’al’alak yako tatortoroe’, Sahpiih piza’ ila ’ilaS, monpoSal tomalam.

“isahini, Sequoyah ki kamakiSkaat nisiya *okik hingha’ ka ’iniririi’, okay bazae’ ka pinayaka:i’, ma’ okay Sahoro: ka
ma’iyaeh, ’anoka kinaat saeboeh mahrahrang. kalpizal ila pin lalobih ka kinaat, kama kitkita’ *isa: paka:i’ ila lasiya "ima
mahrahrang nanaw. minayhini lasiya paka:i’ ila ni Sequoyah ka pinayaka:i’, hiza *okik ka pat’a’a:ih ka ma’iyaeh, ’isa:
kayzaeh saeboeh tatoroe’ ka hini nom komaat.

ni Sequoyah pinatawaw Sekla’en ila noka saeboeh ray Cherokee.

"alikaehan, lasiya tatoroe’ ila saeboeh ka kinaat, Sequoyah nasiya pa’in’itolen ka gi’ing ray kaheheban Cherokee.
ray kapoyngi:an sa’oe’en ka pinatawawan ka kaSakira:’an. ray kiokay ka syuan jiao shih hi Samuel Worcester, ma:
papaskayzaeh ’aehae’ kikay koSa’en kapSaro:or ka kina:at, ’am paskayzaeh noka Cherokee kapayka:i’ shengjing. "aehae’ ka
Sinbon noka Cherokee koSa’en ka Cherokee Phoenix kas’oehaez ila. nasiya ’inoka Europe a Sinbon ma’ painibihin kaaten
ka payaka:i’ ni nonak, pakSekla’ saeboe ka ’ima SaSo’ ka kinraaman. kakhayza’ habaan ma’iyaeh komita’ ma’ komSa’ ’am
‘oka’ nanaw.

Sequoyah? siya haysiya nanaw ’oka’ ka ka:i’ ki ma’iyaeh, nisiya ka ’az’azemen Cherokee nanaw katotortore’, siya
ma’az’azem ila ka aroma’ SaSepe:, mamowa’, to’ya’ nom powa’, ’am komilwa’is no Cherokee.

18






ki SinSinraehoe’ hahaka$S

minay Europe ’ima bowaw ka ma’iyaeh ka Sinbon lasiya Sahoro: ila hini ’ima bowaw rini "okik *ah’ahal ila mita’.
nakhara Sohoihin ila nasiya ka taew’an, Somwaw ila hi Sequoyah ki lasiya Say *asang Sa’ila ilahita ray Okelahoma.

Sequoyah kayni’ a tomal ma’oe’oe’, lasiya Cherokee *ima habaan bowaw ila ’a’0Sa’ ray kaheheban. *oka’ ila,
hayza nahan ’ima honay Arkansas, lasiya rima’ ila rawa$S ray Tennassee, North Carolina ki Georgia. lasiya "aewhay ka
hin’az’azem, haSa’ Sa’ ’ampowa’ ’ina ma’onhal papanae’, ’ampowa’ lasiya "okay Sahoro: nasiya ka kin hopay, paSkiraa’
ka “noka Indian nom bowaw kinaat,” Somowaw hi lasiya Sopat ka Sinraehoe’ Sa’ila bowaw i1 Oklahoma. *ina paSkiraa’
ka hini kinaat tahoki’ Theodore Roosevelt komaSa’. ana siya komSa’ kayzaeh, Indian ma’ ’isa: ka Indian nanaw, ’okay
kakabaeh, siya ma’ amkay singozaw minay langpez ma’iyaeh nak’ino’, komSa’ ’ima *aewhay tomal ka Say ’0s’0so0’an
ma’iyaeh, ma’ homobaz ka Indian kayzaeh kin’i’iyaeh.

"ana noka Cherokee ka Sinbon koza’ ka hinapa:, hiza haseb ka Sinraehoe’ ma’ noka hitay Sateren i 1,600 kongli kin
rawas.

kayni’ Si’araS ka kano’ "ana kayba:en, kasi’aelen, sasisaw Sikayni’, ’okay koSa’ ka hahila: nak’ino’, ma’ ’okay kita’
ka’il’iyo’ Sa’te: ay, So: mowa:i’ nahan ’aehae’ ka tina’oemaeh, Choctaw, Seminole, Cree, Chickasaw, Cherokee ma paSo:
"aehae’ tinal’oemaeh aehae’ Sinraehoe’ bowaw ila babih. ray raan, Chickasaw ’am hayza 5 siyen~6 siyen ma’iyaeh ’oka’
ila ka raroo’, Cherokee lasiya ma’ hayza 4 siyen ma’iyaeh *oka’ en ila ka raroo’. hini ’ima haysiya ma’iyaeh, koza kin
"aewhay ka hin’az’azem, nakhara "am tombok saeboe ka SaSinSinraehoe’, hiza sa’iwaz ’aehae’ ka “Trail of Tears”.

koza’ kin hopay pinanraan, babaaw potngor ka Say kapayhahilaan ki Say kaheheban ka Cherokee lasiya kakita’ ila,
Sequoyah ’aehae’ taew’an lasiya mininSa’la’ ’ima bowaw rini ma’ kakita’ ila saeboeh. *oka’ ila, nasiya ka hoSi’ haysiya ila
’ima "a’ontoroe’toroe’. mowa:i’ *okay koSa’ kakaykayzaehan lasiya, nonak ila hahakaShakaS, papi hiya ’ama:tahoki’ ki
am nak’ino’ "a’apol ka ’omaeh. hayza ma’iyaeh ray pinahahakaS masay, ’inSequoyah a ka korkoring ki kama komaat ka
Sinbon saeboeh *oyeh lasiya.

Sequoyah Sipasay noka korkoring homangih komSa’, pakaykayzaeh ’ita’, tapakhayza ila ka *ayporong mita’, mahrahrng
tomwa’is, koSa’en ’ita’ ’ima ma’yaka:i’ ka “ima hingha’ ka ka:i’ paklalazem ’ita’ ka hi‘az'azem. piza’ ’ilaS Sahpiih ila, roSa’
ka Sinraehoe’ ma’ Somiwa’ ila ka pinahrahrangan, Sequoyah “Say kaheheban ka tahoki’”” siya rima’ paSkiraa’ ka ’inoka
saeboe a "ayporong ka kinaat, komSa’ ’izi’ hakaS ka ’ima bowaw rini ka Sinraehoe’, ’izi’ ila ’i: kowaz kapinpatatbokan
howaw. Sequoyah “es’es ka hin’az’azem nisya, ray ’oemaeh ’izo’ ima sem’el ka kano’kano’, SaSinraehoe’ kayzaeh mari’
saeboeh, ’ita’ kakaykayzaehan ’isa: ’inoka Cherokee ’ima kayzaeh ka kaspengan. boloe’ ka kakrowaSekan ’iwan nakhara’
mobay ka kasi’aelan no ’ima *inoka’ ka kaehaw, Sapang ka Cherokee ma’iyaeh yakina kayzaeh ka kin’i’iyaeh lasiya kayni’
papaylis kil’aroma’ Sinraehoe’.

ma’ ’isa:, "okik sasa’ih ka Cherokee ma’iyaeh paka:i’ saeboeh ni Sequoyah ka hin’az’azem. koSa’en ila, hini ka Europe
ma’iyaeh ’ana ’inowan lasiya ma’ maiytabin nanaw, yaSaSowaw nanaw ka SaSinSinraehoe’. mayhal, ray abo’ a ray latar
lasiya yakina wa:i’ tato’alae’ ila kil’ita’, Sequoyah siya tatini’ ila *oka’ ila kawa’is nom ’emlet.

“ima biil ila kapanraanan

siya “ima tatini’ ila, Sequoyah ’ina bazae’ hayza ka Cherokee ma’iyaeh kakhayza’an ’ina ray Georgia bowaw ’i: Mexico,
ma’ hayza ’ina bazae’ kahayza’an honahnge: oka’ ila ’i: payaka:i’ ’i: ka ’ima tatini’ kapayaka:i’. siya yakina tihoro: ka hini
ma’iyaeh, ma’ yakina tihoro: ka *ima tatini’ ka kapyaka:i’, ma’ ’ima hayza a nom komaat ka ’inoka Indian saeboeh a ka
kakaat .

hiza ’isa: ’insiya’a kin’i’iyaeh “ima minaybiil ka pinanraan.

‘inay ziza, Sequoyah siya sa’iwaz tatini’ ila. siya ki ’al’alak ma’onhal, ray raan kal’oehay haSa’ ila ka raan! am kayni’
‘oka’en ka kasi’aelen, Sequoyah tomrong ka’al’alak Sa’ila kiim ka raan, Si’ool ’am hayza langpez hahila: ka kasi’aelen,
pa’ayna’en ray kalhib ’izo’. okik raami’, Si’oSa’ noka ’al’alak, rima’ olobih too’ ka Sinangayan, lasiya tomihoro: ila ’ima
rowaSek ray Mexico ka ma’iyaeh, lobih kita’en *oka’ ila hi Sequoyah. ’al’alak tani ’a’oSa’ kaheheban komiim ka raan,
“isa: kita’en ila hiza mimiyawa’ ka tatini’. ray am ’oka’ ila ka kasi’aelen, Sequoyah minSa’la’ rae:iw ila, ray raan hayza
ma’iyaeh mobay hisiya ka kasi’aelen, kayzah manraan tabin ’isahini.

Sequoyah potngor ila Mexico, tomihoro: nasiya ka Sinraehoe’, *ima tatini’ kapayaka:i’ >oka’ ila ’i: tihoro:i, ray Mexico
“ima rowaSek nasiya ka ma’iyaeh kayni’ Sequoyah lobih Americas. ray raan, hiza tatini’ ’am hayza o monmaykaSpat ila
tinal’oemaeh riza masay ila, ’isa: siya kololen ila ray Mexico.

Sequoyah siya pakhayza ila noka Chrokee nasiya ka kinaat, Say ’isa: ma’ raam ila saeboeh papayaka:i’ ka “biyae’”.
lasiya nonak komaat ka *inonak a howaw, lomohlohay noka Say Europe nasiya ka kinraaman, hingha’ ila kil aroma’ hayza
ila ninonak ka kinaat, ki lasiya ka *ima bowaw rini hingha’ ila ka Sina:eng. siya pak’i’iyaeh noka Cherokee ka hin’az’azem,
hiza kano’, ’isa: kakaykayzaehan, raam ’a’apol, raam malahang ki manraan kalpispis.

noka Cherokee ka “biyae’” mayaka:i’ ila, ’izo’ pinayaka:i’ Sa’ ’izi’ raylis, pakaykayzaehan, ’izi’ pak’ininonak, pak
’inokasaeboeha, ’izi’ SaSo’aewhay, paka:i’ in, ’izi’ SaSa’ii’.

[pinayaka:i’: ray ego’ ’izo’, biyae’ ki (kinaat) "aehae’ zinowas koSa’en ka leaf, ’isa: “biyae’ raam mayaka:i’” ’isa:
“iniyakinaat zinowas SikoSa’.]

